Ո Ր Ո Շ ՈՒ Մ
(գնումների գործընթացին մասնակցող անձին գնումների
 գործընթացին մասնակցելու իրավունք չունեցող մասնակիցների ցուցակում
ներառելու մասին)


ք. Երևան                                                                                       12.05.2025թ.

Քաղաքաշինության կոմիտեի (այսուհետ՝ Կոմիտե) գլխավոր քարտուղար Գուրգեն Եղիազարյանս, ուսումնասիրելով ՀՀՔԿ-ԲՄԽԾՁԲ-25/14 ծածկագրով գնման ընթացակարգի (այսուհետ՝ Ընթացակարգ) փաստաթղթային փաթեթը, ինչպես նաև Ընթացակարգի մասնակից «ԳԼՈԲԱԼ ՊՐՈԵԿՏ» ՍՊԸ-ի (այսուհետ՝ նաև Ընկերություն) վերաբերյալ Գնումների գործընթացին մասնակցելու իրավունք չունեցող մասնակիցների ցուցակում (այսուհետ՝ Ցուցակ) գնումների գործընթացին մասնակցող անձանց ներառման հարցերը քննող հանձնաժողովի 08.05.2025թ. նիստի արդյունքներով կազմված N 1 արձանագրության առաջարկությունը՝ 
Պ Ա Ր Զ Ե Ց Ի 
1. Կոմիտեի կողմից 12.02.2025թ. Արմավիրի մարզի Արմավիր քաղաքի «Արմավիրի N 6 հիմնական դպրոց» ՊՈԱԿ-ի կառուցման նախագծանախահաշվային փաստաթղթերի մշակման խորհրդատվական ծառայության ձեռքբերման նպատակով կազմակերպվել է Ընթացակարգը: 
2. Ընթացակարգին հայտ է ներկայացրել նաև Ընկերությունը:  
3. Գնահատող հանձնաժողովը (այսուհետ՝ Հանձնաժողով) Ընկերության հայտում արձանագրել է անհամապատասխանություններ, մասնավորապես.
1) Ընթացակարգի հրավերի (այսուհետ՝ Հրավեր) 1-ին մասի 2-րդ կետի 2.2.1 ենթակետի «էսքիզային նախագիծ» բաժնում նշված է, որ «Առաջարկվող էսքիզային նախագիծը պետք է լինի նոր՝ այն չպետք է հրապարակված լինի որևէ թղթային կամ էլեկտրոնային տարբերակով և առաջարկվող նախագծով չպետք է կառուցված լինի որևէ շինություն», մինչդեռ Ընկերության կողմից ներկայացված էսքիզային նախագիծը վերջինիս կողմից ներկայացվել է նաև ՀՀՔԿ-ԲՄԽԾՁԲ-25/1 և ՀՀՔԿ-ԲՄԽԾՁԲ-25/9 ծածկագրերով գնման գործընթացների շրջանակներում,
2) ճարտարագետ-կոնստրուկտոր Վահե Վարդանյանի աշխատանքային փորձառության մասով նշված է «2021թ-ից առ այսօր», մինչդեռ Հրավերով պահանջվում է առնվազն 5 տարվա փորձառություն,
3) ճարտարագետ-կոնստրուկտոր Վահե Վարդանյանի մասով ներկայացվել է երկրորդ դասի «Ա2» ենթադասի արտոնագիր, մինչդեռ Հրավերով պահանջվում է առաջին դասի առնվազն «Ա1» ենթադասի արտոնագիր, 
4) շինարարական աշխատանքների կազմակերպման մասնագետ Մյասնիկ Գրիգորյանի աշխատանքային փորձառության մասով նշված է «2023թ-ից առ այսօր», մինչդեռ Հրավերով պահանջվում է առնվազն 3 տարվա փորձառություն։ 
4. Հանձնաժողովը վերը նշված անհամապատասխանությունների վերաբերյալ 04.04.2025թ-ին կազմել է N 2-3 արձանագրությունը: 
5. Ընկերությունը օրենսդրությամբ սահմանված կարգով ծանուցվել է հայտում տեղ գտած անհամապատասխանությունների շտկման անհրաժեշտության մասին, նրան տրվել է դա իրականացնելու հնարավորություն, սակայն Ընկերության կողմից որևէ փաստաթուղթ չի ներկայացվել:
6. Հիմք ընդունելով վերը նշված փաստերը, ինչպես նաև Կառավարության 2017 թվականի մայիսի 4-ի N 526-Ն որոշմամբ հաստատված կարգի Կարգի 42-րդ և հրավերի 8.10 կետերը՝ Հանձնաժողովը 10.04.2025թ-ին որոշում է կայացրել Ընկերության հայտն անբավարար գնահատելու և մերժելու մասին, ինչի մասին կազմվել է N 2-4 արձանագրությունը: 

Այսպիսով Ընկերությունը խախտել է Ընթացակարգի շրջանակներում  ստանձնած՝ հայտը հրավերի պահանջներին համապատասխան ներկայացնելու պարտավորությունը, ինչը հանգեցրել է Ընթացակարգին վերջինիս հետագա մասնակցության դադարեցմանը: 
Հիմք ընդունելով վերոգրյալը և ղեկավարվելով «Գնումների մասին» օրենքի 6-րդ հոդվածի 1-ին մասի 6-րդ կետի «ա» պարբերությամբ և 2-րդ մասով, ինչպես նաև Կարգի 32-րդ կետի 19-րդ ենթակետով՝
ՈՐՈՇԵՑԻ
1. «ԳԼՈԲԱԼ ՊՐՈԵԿՏ» ՍՊ ընկերությունը (ՀՎՀՀ՝ 02664733, հասցե՝ ք. Երևան, Արգիշտի փող., հ.7/6, N 185) ներառել գնումների գործընթացին մասնակցելու իրավունք չունեցող մասնակիցների ցուցակում, 
2. Ընկերության կողմից հայտի ապահովման գումարի վճարման դեպքում սույն որոշման 1-ին կետը կճանաչվի ուժը կորցրած,
3. սույն որոշման օրինակն ուղարկել Ընկերությանը և Ֆինանսների նախարարություն,
4. սույն որոշումը կարող է բողոքարկվել Երևան քաղաքի առաջին ատյանի ընդհանուր իրավասության դատարան՝ այն ստանալու օրվանից երեսուն օրվա ընթացքում։ 

